
ᓄᓇᕗᒥ ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ ᖃᓄᖅᑑᕈᑎ 
 
ᐊᕕᑦᑐᖅᓯᒪᓂᖓᑦ: ᓄᓇᕗᑦ   ᖃᐅᔨᒋᐊᕐᕕᒃᓴᖅ: ᕗᕉᔅ ᕆᒡᕕ 

ᖁᕝᕙᓯᓐᓂᖓᑦ: ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᑦ ᖃᓄᐃᑦᑑᓂᖓᑦ: ᒐᕙᒪᒃᑯᑦ ᐊᒻᒪ ᑲᑎᒪᔨᐅᔪᑦ 
ᐊᑐᐊᒐᕐᒧᑦ 
 
ᓇᓗᓇᐃᔭᖅᓯᒪᓂᖓᑦ ᐊᑐᖅᑕᐅᕙᓐᓂᖓᑕ:
ᓄᓇᕗᑦ ᒐᕙᒪᒃᑯᖏᑦ ᐱᓕᕆᖃᑎᖃᖅᑐᑎᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓂᒃ (ᓄᓇᑖᕐᓂᕐᒧᑦ ᑎᒥᐅᔪᖅ) 
ᑲᑐᔾᔨᓪᓗᑎᑦ ᐱᓕᕆᐊᖃᓚᐅᖅᓯᒪᕗᑦ ᐋᖅᑭᒃᓱᐃᓪᓗᑎᒃ ᐃᓐᓇᐃᑦ ᐃᓕᓐᓂᐊᕐᓂᖏᓐᓄᑦ ᖃᓄᖅᑑᕈᑎ 
ᓄᓇᕗᒧᑦ.  ᑖᓐᓇ 20-ᓄᑦ ᐊᕐᕌᒍᓄᑦ ᖃᓄᖅᑑᕈᑎᐅᔪᖅ ᐊᒻᒪᓗ ᐊᑐᓕᖅᑎᑕᐅᓂᖓᑕ ᐸᕐᓇᒍᑎᖓᑦ 
ᓇᓗᓇᐃᔭᐃᓯᒪᕗᖅ ᑐᙵᕕᒋᓪᓚᑦᑖᕐᓂᐊᖅᑕᖏᓐᓂᒃ ᐊᒻᒪᓗ ᐊᓯᔾᔨᖅᑕᐅᔪᒃᓴᓄᑦ ᓯᓚᑦᑐᓴᕐᕕᒻᒥ 
ᐃᓕᓐᓂᐊᖅᑕᐅᓂᖏᓐᓄᑦ ᐊᒻᒪᓗ ᐃᓐᓇᐃᑦ ᐃᓕᓐᓂᐊᕐᓂᖏᓐᓄᑦ ᐋᖅᑭᒃᓯᒪᓂᖏᑦ ᓄᓇᕗᒧᑦ.  ᖃᓄᖅᑑᕈᑎ 
ᐋᖅᑭᓱᖅᑕᐅᕗᖅ ᒪᓕᑦᑐᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᑐᙵᕕᖃᖅᑐᓂ 
ᖃᐅᔨᒋᐊᕐᕕᒋᔭᐅᖃᑦᑕᕐᓂᑯᒥᓂᖏᑦ ᓄᓇᓕᐅᔪᑦ, ᑲᑐᔾᔨᖃᑎᒌᑦ, ᐊᒻᒪᓗ ᐃᓕᓐᓂᐊᖅᑎᐅᔪᑦ.  
ᖃᓄᖅᑑᕈᑎᐅᔪᖅ ᐋᖅᑭᓱᖅᑕᐅᓚᐅᖅᓯᒪᕗᖅ ᐱᓕᕆᔨᐅᔪᓄᑦ ᑲᑐᔾᔨᖃᑎᒌᓄᑦ ᐃᓚᐅᖃᑕᐅᔪᑦ ᐃᓐᓇᐃᑦ 
ᐃᓕᓐᓂᐊᕐᓂᖏᓐᓄᑦ ᑲᑐᔾᔨᔨᐅᔪᑦ ᐱᖃᓯᐅᑎᓪᓗᒋᑦ, ᓯᓚᑦᑐᓴᕐᕕᒃᓴ,  AHRDA ᑎᒍᒥᐊᖅᑎᐅᔪᑦ, ᐃᓄᐃᑦ 
ᑲᑐᔾᔨᖃᑎᒌᖏᑦ, ᓄᓇᕗᒥ ᐅᖃᓕᒫᕐᓂᓕᕆᓂᕐᒧᑦ ᑲᑎᒪᔨᖏᑦ ᐊᒻᒪᓗ ᕼᐊᒻᓚᒃᑯᑦ. 
 
ᖃᓄᐃᓕᐅᕐᓂᑯᒥᓂᖏᑦ:
ᐋᖅᑭᒃᑕᐅᒻᒪᑦ 1999-ᖑᑎᓪᓗᒍ, ᓄᓇᕗᑦ ᐱᓕᕆᐊᖃᕆᐊᖃᓕᓚᐅᖅᓯᒪᒻᒪᑦ ᐊᔾᔨᒌᙱᑦᑐᓂᒃ ᐱᓕᕆᐊᓂᒃ 
ᐱᔨᑦᑎᕋᕈᑎᓂᓪᓗ ᐃᓐᓇᕐᓄᑦ ᐃᓕᓐᓂᐊᕐᓂᓕᕆᓂᕐᒥᒃ ᐊᒻᒪᓗ ᓯᓚᑦᑐᓴᕐᕕᓕᕆᓂᕐᒥᒃ.  ᐊᒥᓱᑦ ᑖᒃᑯᐊ 
ᐱᓕᕆᐊᖑᔪᑦ ᒐᕙᒪᑐᖃᒃᑯᓐᓃᙶᓚᖅᓯᒪᕗᑦ, ᐃᓕᓐᓂᐊᕆᐊᕐᕕᐅᔪᓂᒃ, ᓄᓇᑦᓯᐊᕐ ᒐᕙᒪᒃᑯᓐᓂᒃ, ᐊᒻᒪᓗ 
ᐊᓯᖏᓐᓄᑦ ᐃᓕᓐᓂᐊᖅᑐᓕᕆᔨᐅᔪᑦ ᑲᑐᔾᔨᔨᖏᓐᓄᑦ.  ᐃᓗᓕᕆᓪᓗᐊᖅᑕᖏᑦ ᑖᒃᑯᓄᖓ ᐱᓕᕆᐊᓄᑦ 
ᑎᑎᕋᖅᑕᐅᓯᒪᕙᒌᔪᒻᒪᑕ ᐅᕝᕙᓘᓐᓃᑦ ᐊᑐᐃᓐᓇᐅᒪᑎᑦᑎᖔᖅᑐᑦ ᑕᒪᒃᑯᓂᖓ ᐃᓕᓐᓂᐊᒐᒃᓴᓂᒃ 
ᑲᒪᒋᔭᖃᖔᔪᒻᒪᑕ, ᐊᒻᒪᓗ ᐃᓱᒪᒋᔭᐅᔪᙱᑦᑎᐊᖅᑐᑎᑦ ᐊᑐᓂ ᐃᓕᓐᓂᐊᖅᑎᐅᔪᑦ, ᐅᕝᕙᓘᓐᓃᑦ ᓄᓇᓕᐅᔪᑦ 
ᐃᓕᓐᓂᐊᖅᑎᑕᐅᓂᐅᓴᔪᑦ ᓄᓇᖓᓐᓂ.  
 
ᐱᕙᓪᓕᐊᓂᖓᑦ:
ᓄᓇᕗᑦ ᒐᕙᒪᖏᑦ ᐊᒻᒪᓗ ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᐊᖏᖃᑎᒌᓚᐅᖅᓯᒪᕗᑦ 
ᐱᓕᕆᖃᑎᒌᓐᓂᐊᖅᑐᑎᑦ ᐋᖅᑮᓗᑎᑦ ᐊᑐᖅᑕᐅᒐᔭᖅᑐᓂᒃ ᐱᕙᓪᓕᐊᓂᖓᓂᒃ ᐊᒻᒪᓗ 
ᐃᓕᓐᓂᐊᖅᑎᑕᐅᓂᖏᑦ ᐃᓄᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ ᐱᔨᑦᑎᕋᕈᑎᓂᒃ ᓄᓇᕗᒥ, ᐊᒻᒪᓗ 
ᐱᖃᓯᐅᔾᔭᐅᓗᑎᑦ ᓄᓇᓕᐅᔪᑦ ᐱᕙᓪᓕᐊᓂᖃᖅᑎᓪᓗᒋᑦ.  ᖃᐅᔨᒋᐊᕐᕕᖃᓚᐅᖅᑎᓪᓗᒋᑦ ᐃᓐᓇᑐᖃᕐᓂᒃ, 
ᓄᓇᓕᓐᓂ, ᐃᖅᑲᓇᐃᔭᕐᕕᓂᒃ, ᐊᒻᒪᓗ ᐊᓯᖏᓐᓂᒃ ᐊᒥᓱᓂᒃ, ᖃᓄᖅᑑᕈᑎ 
ᐋᖅᑭᓱᖅᑕᐅᕙᓪᓕᐊᓕᓚᐅᖅᓯᒪᕗᖅ ᑲᒪᒋᔭᐅᖁᓪᓗᒋᑦ ᐊᒥᓲᔪᑦ ᐱᔾᔪᑏᑦ ᐊᑦᑐᐃᓂᓖᑦ 
ᐊᑯᓂᐅᓗᐊᖃᑦᑕᕐᓂᖏᓐᓂᒃ ᐊᒻᒪᓗ ᐃᓕᓐᓂᐊᕈᑎᒃᓴᓂᒃ ᐃᓕᓐᓂᐊᖅᑎᑦᑎᑦᑎᐊᖁᓪᓗᒋᑦ 
ᐱᔨᑦᑎᕋᕐᓂᖏᓐᓂᒃ, ᐊᔾᔨᖃᖅᑎᑕᐅᒋᐊᖅᓯᓐᓈᖅᑐᑎᑦ ᐃᓄᐃᑦ ᐃᓕᖅᑯᓯᖏᑕ ᑐᙵᕕᖏᓐᓂ. 
 
ᓇᓗᓇᐃᒃᑯᑕᖏᑦ:
ᓴᖅᑭᖅᑐᒥᓂᐅᔪᑦ ᖃᓄᖅᑑᕈᑎᒥᒃ ᐊᒻᒪᓗ ᐊᑐᓕᖅᑎᑕᐅᓂᖓᓄᑦ ᐸᕐᓇᒍᑎᐅᔪᑦ ᐱᖃᓯᐅᔾᔨᕗᑦ ᓄᑖᕐᓂᒃ 
ᑲᒪᒋᔭᖃᕆᐊᕐᓂᖏᑦ ᐅᓂᒃᑳᓕᐅᖅᑎᓪᓗᒋᑦ ᐱᔭᕇᖅᓯᒪᔭᒥᓂᐅᔪᓂᒃ ᓄᓇᕗᒥᐅᓄᑦ 
ᒪᓕᒐᓕᐅᕐᕕᒃᑯᑎᒎᖅᑎᑕᐅᓗᑎᑦ.  ᖃᓄᖅᑑᕈᑎᐅᔪᑦ ᑲᒪᒋᔭᖃᖅᓯᒪᒋᕗᖅ ᐋᖅᑭᓱᖅᑕᐅᓂᖓᓂᒃ 
ᐃᓕᓐᓂᐊᕋᒃᓴᐃᑦ ᐱᐅᒐᓗᐊᕐᒪᖔᑕ ᖃᐅᔨᓴᖅᑕᐅᔾᔪᑎᓂᒃ, ᐱᓕᕆᐊᖃᓪᓚᑦᑖᕋᓗᐊᕐᒪᖔᑕ 
ᓇᓗᓇᐃᕈᑎᐅᒐᔭᖅᑐᓂᒃ ᐃᓄᐃᑦ ᐃᓕᖅᑯᓯᖏᓐᓂᒃ ᐊᔾᔨᖃᕆᐊᖅᑎᑕᐅᓗᑎᑦ, ᑕᐃᒫᔅᓴᐃᓐᓇᕐᓗ 
ᑲᓇᑕᓕᒫᕐᒧᑦ ᐊᔾᔨᖃᕆᐊᖅᑎᑕᐅᓪᓗᑎᑦ ᒪᓕᓪᓗᑎᑦ ᐃᓕᓐᓂᐊᕋᒃᓴᖏᑦ. 
ᐊᑐᓕᖅᑎᑕᐅᓂᖓᑦ ᖃᓄᖅᑑᕈᑎ ᐱᒋᐊᖅᓯᒪᓕᖅᐳᖅ, ᐊᔾᔨᒌᙱᑦᑐᕈᓘᔭᕐᓂᒃ ᐱᓕᕆᔨᐅᔪᓂᒃ ᓄᓇᕗᒥ 
ᐱᓕᕆᖃᑎᒌᑦᑐᑎᑦ.  



 
 
 
ᓱᖏᐅᑕᐅᔪᓐᓇᕐᓂᖓᑦ: 
ᖃᓄᖅᑑᕈᑎᐅᔫᑉ ᒪᓕᑦᑕᖏᑦ ᐃᓕᖅᑯᓯᕆᓂᐊᖅᑕᖏᑦ ᐊᑐᖅᑕᑦ ᐱᕙᓪᓕᐊᓂᖓᓂᒃ ᖃᓄᖅᑑᕈᑎ, 
ᐃᓚᓕᐅᔾᔭᐅᓂᖏᑦ ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᑭᙴᒪᔭᖏᑦ, ᐊᒻᒪᓗ ᖃᓄᖅᑑᕈᑎᑉ 
ᐱᕙᓪᓕᐊᑎᑕᐅᓂᖓᑦ ᑲᓇᑕᓕᒫᕐᒧᑦ ᒪᓕᒋᐊᓕᖏᓐᓂᒃ ᒪᓕᑉᐳᑦ ᐊᓯᖏᓐᓄᑦ ᐊᕕᑦᑐᖅᓯᒪᔪᓄᑦ 
ᐊᑐᓕᖅᑎᑕᐅᒍᓐᓇᖅᑐᑎᑦ.  ᓄᓇᓕᐅᔪᑦ ᐃᓚᐅᖃᑕᐅᑎᑕᐅᓂᖏᑦ ᐱᒻᒪᕆᐅᓯᒪᕗᑦ ᖃᓄᖅᑑᕈᑎᐅᔪᖅ 
ᐊᑐᓕᖅᑎᑕᐅᕙᓪᓕᐊᓂᖓᓄᑦ.  
  
ᑐᑭᓯᒋᐊᒃᑲᓐᓂᕐᓗᑎᑦ: 
 
ᕗᕉᔅ ᕆᒡᕕ 
ᐅᖃᐅᔾᔨᒋᐊᖅᑎᒻᒪᕆᒃ, ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ 
ᓄᓇᕗᑦ ᒐᕙᒪᖏᑦ 
brigby@gov.nu.ca

